
ಶ್ರೀ  ಗಣೇಶಾಯನಮಃ ॥
ಶುಕತುಂಡಚ್ಛವಿ -ಸವಿತುಶ್ಚಂಡರುಚೇಃ ಪುಂಡರೀಕವನಬಂಧೋಃ ।
ಮಂಡಲಮುದಿತಂವಂದೇಕುಂಡಲಮಾಖಂಡಲಾಶಾಯಾಃ ॥ ೧॥
ಯಸ್ಯೋದಯಾಸ್ತಸಮಯೇ  ಸುರಮುಕುಟನಿಘೃಷ್ಟಚರಣಕಮಲೋಽಪಿ  ।
ಕುರುತೇಂಜಲಿಂ ತ್ರಿನೇತ್ರಃ   ಸ ಜಯತಿಧಾಮ್ನಾಂ  ನಿಧಿಃಸೂರ್ಯಃ ॥ ೨॥
ಉದಯಾಚಲತಿಲಕಾಯಪ್ರಣತೋಽಸ್ಮಿ  ವಿವಸ್ವತೇ  ಗ್ರಹೇಶಾಯ  ।
ಅಂಬರಚೂಡಾಮಣಯೇದಿಗ್ವನಿತಾಕರ್ಣಪೂರಾಯ  ॥ ೩॥
ಜಯತಿ ಜನಾನಂದಕರಃ ಕರನಿಕರನಿರಸ್ತತಿಮಿರಸಂಘಾತಃ  ।
ಲೋಕಾಲೋಕಾಲೋಕಃ ಕಮಲಾರುಣಮಂಡಲಃಸೂರ್ಯಃ ॥ ೪॥
ಪ್ರತಿಬೋಧಿತಕಮಲವನಃ ಕೃತಘಟನಶ್ಚಕ್ರವಾಕಮಿಥುನಾನಾಮ್   ।
ದರ್ಶಿತಸಮಸ್ತಭುವನಃ ಪರಹಿತನಿರತೋ ರವಿಃ ಸದಾಜಯತಿ ॥ ೫॥
ಅಪನಯತುಸಕಲಕಲಿಕೃತಮಲಪಟಲಂಸಪ್ರತಪ್ತಕನಕಾಭಃ   ।
ಅರವಿಂದವೃಂದವಿಘಟನಪಟುತರಕಿರಣೋತ್ಕರಃ  ಸವಿತಾ ॥ ೬॥
ಉದಯಾದ್ರಿಚಾರುಚಾಮರ ಹರಿತಹಯಖುರಪರಿಹಿತರೇಣುರಾಗ ।
ಹರಿತಹಯಹರಿತಪರಿಕರ ಗಗನಾಂಗನದೀಪಕ ನಮಸ್ತೇಽಸ್ತು  ॥ ೭॥
ಉದಿತವತಿ ತ್ವಯಿ ವಿಕಸತಿಮುಕುಲೀಯತಿ ಸಮಸ್ತಮಸ್ತಮಿತಬಿಂಬೇ   ।
ನ ಹ್ಯನ್ಯಸ್ಮಿಂದಿನಕರ    ಸಕಲಂಕಮಲಾಯತೇಭುವನಮ್ ॥ ೮॥
ಜಯತಿ ರವಿರುದಯಸಮಯೇಬಾಲಾತಪಃಕನಕಸನ್ನಿಭೋ ಯಸ್ಯ ।
ಕುಸುಮಾಂಜಲಿರಿವ ಜಲಧೌತರಂತಿ ರಥಸಪ್ತಯಃ ಸಪ್ತ ॥ ೯॥
ಆರ್ಯಾಃಸಾಂಬಪುರೇ ಸಪ್ತ ಆಕಾಶಾತ್ಪತಿತಾ ಭುವಿ ।
ಯಸ್ಯ ಕಂಠೇಗೃಹೇವಾಪಿನ ಸ ಲಕ್ಷ್ಮ್ಯಾ   ವಿಯುಜ್ಯತೇ  ॥ ೧೦॥
ಆರ್ಯಾಃ ಸಪ್ತ ಸದಾಯಸ್ತು ಸಪ್ತಮ್ಯಾಂ   ಸಪ್ತಧಾ  ಜಪೇತ್ ।
ತಸ್ಯ ಗೇಹಂಚದೀಪಂಚಪದ್ಮಾ ಸತ್ಯಂ  ನಮುಂಚತಿ ॥ ೧೧॥

ನಿಧಿರೇಶ ದರಿದ್ರಾಣಾಂ ರೋಗಿಣಾಂಪರಮೌಷಧಮ್ ।
ಸಿದ್ಧಿಃ  ಸಕಲಕಾರ್ಯಾಣಾಂಗಾಥೇಯಂಸಂಸೃತಾರವೇಃ ॥ ೧೨॥
ಇತಿ ಶ್ರೀಯಾಜ್ಞವಲ್ಕ್ಯವಿರಚಿತಂ    ಸೂರ್ಯಾರ್ಯಾಸ್ತೋತ್ರಂ  ಸಂಪೂರ್ಣಮ್ ।

